
Бул макалада тутумдук, салыштырма укуктук, ту-

тумдук-түзүмдүк, тарыхый укуктук, логикалык талдоонун 

жардамы аркылуу кыргыз мамлекеттүүлүгүндөгү консти-

туционализмдин болуу өнүгүү эволюциясы талдоого алы-

нып анын мамлекеттүүлүк менен байланышы аркылуу бе-

рилип анын мазмундук өзгөчөлүктөрү аныкталган.   Мака-

лада ошондой кыргыз мамлекеттүүлүгүндөгү конститу-

ционализмдин пайда болушу боюнча окумуштуулардын көз 

караштарына көңүл бөлүнүп анын мазмундук жактары 

жалпыланган. Октябрь революциясынан кийинки саясий 

процесстердин мамлекеттүүлүккө тийгизген таасири ча-

гылдырылган. Кыргыз мамлекеттүүлүгүндөгү алгачкы кон-

ституциялардын кабыл алынышы боюнча ойлор ортого са-

лынган.  Изилдөөнүн негизги максаты – Кыргызстандагы 

конституционализмдин пайда болуу себеп жана шартта-

рын изилдеп аларды жалпылоо аркылуу мүнөздүү өзгөчө-

лүктөрүн аныктоо саналат.  Изилдөөнүн жыйынтыктары 

конституциялык укуктук, мамлекеттин жана укуктун та-

рыхы тармагындагы мыйзам чыгаруучулук, укук колдонуу 

практикасында бул чөйрөдөгү илимий изилдөөлөрдө колдо-

нулушу мүмкүн. 

Негизги сөздөр; мамлекеттүүлүк, конституция, мый-

зам, автономия, республика, област, Орто Азия, совет бий-

лиги. 

В данной статье на основе системного, сравнитель-

но-правового, системно-структурного, историк-правово-

го, логических методов познания проанализированы эволю-

ция возникновения и развития конституционализма, в связи 

с государственностью, определены содержательные его 

особенности. В статье также обращено внимание взгля-

дам ученых отностительно конституционализма в кыр-

гызской государственности,обобщены его содержатель-

ные стороны. Отражена вляния политических процессов 

на государственность и возниконвению конституционализ-

ма после Октябрской революции.  Обсуждены взгляды уче-

ных относительно предпосылок, принятия первой Консти-

туции Кыргызской государственности. Основная цель ис-

следования - определение характерных особенностей при-

чин и условий возникновения, развития конституционализ-

ма в Кыргызстане.   Результаты исследования могут быть 

использованы конституционном праве, истории государ-

ства и права законовторческой деятельности, правопри-

менительной практике,а также в исследованиях в данной 

области. 

 Ключевые слова; государственность, конституция, 

закон, автономия, республика, область, Средняя Азия, со-

ветская власть. 

In this article, on the basis of a systematic, comparative 

legal, systemic-structural, historian of legal, logical methods of 

cognition, the evolution of the emergence and development of 

constitutionalism in connection with statehood is analyzed, its 

substantial features are determined. The article also draws at-

tention to the views of scientists regarding constitutionalism in 

Kyrgyz statehood, summarizes its substantial aspects. The in-

fluence of political processes on statehood and the emergence of 

constitutionalism after the October Revolution is reflected.   The 

views of scientists on the prerequisites, the adoption of the first 

Constitution of the Kyrgyz statehood are discussed.  The main 

goal of the study is to determine the characteristic features of 

the causes and conditions of the emergence, development of con-

stitutionalism in Kyrgyzstan. The results of the study can be used 

in constitutional law, the history of the state and the law of le-

gislative activity, law enforcement practice, as well as in re-

search in this area. 

 Key words; statehood, constitution, law, autonomy, re-

public, region, Central Asia, Soviet power. 

 Кыргыз мамлекеттүүлүгүнүн тутумунда консти-

туционализмдин өнүгүү жолдорун талдоого алганда 

усулдук жактан тарыхый процесстердин детерми-

нанттык таасирин эске алуу менен изилдөө бир канча 

артыкчылыктуу деген ойдобуз. 

Өткөн XX кылымдын башталышындагы тары-

хый процесстер кыргыз мамлекеттүүлүгүнүн ошон-

дой эле конституционализмдин пайда болуусу менен 

андан ары өнүгүшүнө чоң таасирин тийгизген. 

Бул окуялардын ичинен 1917-жылдагы Октябрь 

революциясын айтууга болот. Ушул убактан баштап 

Кыргызстанда коомдук жана саясий турмуш саясатта-

ша баштаган. Башкаруунун борборлоштурулган туту-

му ишке кире баштаган. 

1924-жылдын баштап Орто Азия өз ара саясий 

ажырым бир канча активдешип анын натыйжасында, 

бир канча өз алдынча республикалар пайда болду. 

Алардын катарына РСФСРдин курамында Кара-Кыр-

гыз Автономиялуу областы куралган. 

1924-жылга караганда Орто Азиянын чөлкөмүн-

дө Туркестан, Бухара, Хорезм Советтик Республика-

лары куралган [1, 403-б.]. 

Кыргызстандын мамлекеттик түзүлүшүн 1924- 

жылы таандык кылууга болот. Бул мезгилде Кыргыз 

эли Кара-Кыргыз Автономиялуу областы түрүндө 

мамлекеттүүлүктү алды. 

1925-жылы кыргыз элинин улуттук мамлекеттүү-

лүгүн куруу РСФСРдин курамында чектелген автоно-

мия түрүндө аяктаган [2, 73-б.]. 

Белгилүү коомдук ишмер, окумуштуу А.А. Бек-

назаров кыргыз элинин мамлекет катары өнүгүүсүнө 

башат салынышын Кыргызстандын аймагында Совет 

бийлигин орнотуу менен байланышын көрсөтөт. 

1924-жылдагы СССРдин Конституциясы РСФСРдин 

курамындагы кыргыз элинин мамлекеттүүлүгүн мый-

зам менен бекемдеген жана анын конституциялык 

өнүгүшүнө башат салган маанилүү биринчи акт бол-

гондугу аныкталат [3, 5-б.] 

Конституцияны талдоо көсөткөндөй 1924-жыл-

дагы СССРдин конституциясы СССРдин куралышын 

конституциялык бекемдеп союздук мамлекеттердин 

укуктарын бекиткен. Ал эки бөлүктөн турган: СССР-

ди түзүү боюнча Декларациядан жана СССРди түзүү 

боюнча келишимден турган. 

Айта кетүү орундуу декларацияда союздук мам-

лекеттердин биригүүдөгү тең укуктуулугу менен өз 

ыктыярдуулугу чагылдырылган. Ар бир союздук рес-

публикаларга СССРдин курамынын эркин чыгууга 

укук берген. Бул өз кезегинде кыргыз мамлекеттүүлү-

гүнүн өнүгүшүшүнө конституционализмдин өз ал-

дынча пайда болушуна шарт түзгөн. 

Конституционализмдин Кыргызстанда өнүгүүсү 

мамлекеттүүлүк менен тыгыз байланышта экендиги 

ачыкка чыгат. Мамлекеттүүлүктүн негизги атрибуту 

катары укук теориясында конституциянын болушун 

шарттайт. 

СССрдин курамындагы кыргыз мамлекети авто-

номиялуу областан автономиялуу республикага айла-

нуу менен 1929-жылы өзүнүн өнүгүү жолунда Кыр-

гыз Автономиялуу Советтик Социалистик Республи-

касынын Конституциясын кабыл алган (30-апрель, 

1929-жылы) [4, 75-84-бб]. 

Биздин оюбузча бул конституция Кыргыз мамле-

кеттүүлүгүндөгү өз алдынча негизги мыйзам катары 

тарыхтан орун алып Кыргызстанда конституциона-

лизмдин өнүгүшүнө жол салды.  

Конституция негизинен советтик борборлошту-

рулган башкаруу системасынын алкагында кабыл 

алынгандыгына карабастан ал бир канча саясий, укук-

тук маани-маңызга ээ экендигин айта кетүү зарыл. 

Анткени кыргыз мамлекеттүүлүгүнүн өнүгүшү союз-

дук мамлекеттин өнүгүү жолу менен эриш-аркак бай-

ланышкандыгы тарыхый чындык. 

Кыргыз мамлекетүүлүгүндөгү конституциона-

лизмдин өнүгүү этабында маанилүү окуялардан бо-

луп Советтик Социалисттик Союздук Республикасы-

нын 1936-жылдагы Конституциясында (1936-жылы 

бекитилген), ошондой эле Кыргыз Советтик Социа-

листтик Республикасынын (23-март, 1937-жылдагы) 

Конституциясында да бекитилген [5, 1-б.].  

Бул Конституциянын нормалары элдик Кеңеш-

терди коомдун саясий негизи катары тааныган. Со-

веттер Союзунун Социалисттик Республикасынын 

1977-жылдагы Конституциясы, ошондой эле Кыргыз 

Советтик Социалисттик Республикасынын Конститу-

циясы (20-апрель, 1978-жылы) [6, 50-б.]) бул салтты 

улантты. 

 Бул норма шайлоо, мамлекеттин саясатын иш-

теп чыгууда мамлекеттик башкарууга катышууга жа-

рандарга укук берген.  

XX кылымдын экинчи жарымында Советтик 

Союздук мамлекеттин кулашы менен Совет чөлкө-

мүндөгү көптөгөн республикалар саясий өз алдынча-

луулукту алуу менен өздөрүнүн улуттук мамлекет-

түүлүгүн түптөй баштады. Мындай өзгөрүүлөр Кыр-

гыз мамлекетин да четтеп өткөн жок. 

Кыргыз Республикасынын суверенитетинин жа-

рыялашы, саясий, экономикалык, социалдык маданий 

коомдук турмуштун бардык чөйрөсүндө маанилүү 

өзгөрүүлөрдү алып келди.  

Мамлекеттик суверенитеттин кабыл алынышы 

эгемендүүлүктөгү алгачкы кадам болуп, Кыргызстан 

элинин ой максаттарын, эркин чагылдырып, адам 

укуктарын жана эркиндиктерин камсыз кылуу со-

циалдык, экономикалык, саясий жана руханий өнү-

гүүнүн эркиндигин камсыз кылуу максатын көздөгөн 

[7]. 

Улуттук мыйзам актыларынын өз алдынча өнү-

гүүсү укуктун өз алдынча укуктук тармак катары таа-

нуунун кезектеги этабы болуп 1993-жылы Кыргыз 

Республикасынын Конституциясы кабыл алынганды-

гы болуп саналат [8]. 

Жалпылап алганда, кыргыз мамлекеттүүлүгүн-

дөгү конституционализмдин (1917-1993-жылдарда-

гы) пайда болушу жана өнүгүшү төмөнкүдөй тыянак 

чыгарууга мүмкүнчүлүк берет: 

- Кыргыз мамлекеттүүлүгүндөгү конституцио-

нализмдин пайда болушу жана өнүгүшү коомдогу 

саясий процесстер менен тыгыз байланышта болгон; 

- конституционализмдин пайда болушу кыргыз 

мамлекттүүлүгүнүн пайда болушу менен шартталган. 

- конституционализм бул жылдар аралыгында 

борборлоштурулган союздук мамлекеттин курамын-

да өнүккөн; 

- өз алдынча союздук курамда автономиялуу рес-

публика болгондон кийин конституционализмге өз 

алдынча жол салынган; 

- бул жылдар аралыгындагы конституционализм-

дин өнүгүшү саясатташуу менен борборлоштурулган 

жеке партиялык монополияга баш ийген; 

- демократиялык принциптер формалдуу бекил-

ген; 

- адам укуктары жана эркиндиктери анын ичинде 

саясий плюрализм өтө тар чөйрөдө бекилген; 

- бийлик бутактарынын бөлүнүшү өз алдынча-

луулугу каралган эмес. 

